
Ndaa Cati Seɗɗa Nder Yimre Nde Moodibbo Raaji  Yusɓi Wi’eteende: 
LAAMIIƊO MAWƊO MO MAAYATAA 
1. Mi yettima yaa Laamiiɗo Mawɗo mo maayataa, 

Mi silminoyii dow Bajjoo laɓɗo mo ɗaybataa. 
 

2. Mi silminoyii dow aalo en maako en kazaa, 
Kazaa moɓgu ummaatoore gaddoynde sunnataa. 
 

3. He taabi’i’en non taabittaabi’iina fuh, 
Sahaabooɓe tokkuɓe ɓee ɓe maako ɓe luutataa. 
 

4. Mi hayɗinoyii en yoo ko weli en he duuniya, 
Fa hakko du ngayten ɗen fiyiiji ƙiyaamataa. 
 

5. E ɗon ngi’a wonndaaɓe meeɗen fu dilloyii, 
Fa nde mayde adday koo go’ooto nde accataa. 
 

6. E ɗen anndi koowa fu doole tokka nga’al ɗatal, 
Haƙiiƙa he dow yiɗi wanyi fa koo moyfu dillata, 
 

7. E ɗen tokki nii bo giɗaaɗe men ngoɗɗini ajal, 
Nde weeti fu mbalkon nakkisoo neɗɗo welwitaa. 
 

8. E ɗen ngoyti kimmiroyii fiyiiji ɗi duuniya, 
Dagaa ngaaya nder miilooji kam en ba maayataa. 
 

9. Fa himmaaji meeɗen fu daga moɓgo njawditan, 
E ɗen anndi ɗum bo sey koroosuye ɓesdata. 
 

10. Fa anndina en yo koɗaaku ngarɗen he duuniya, 
Fa koomoy fu jooɗoo seɗɗa dilloya wartataa. 

